
Riksantikvaren har foreslått to område i Vinje som skal inn i oversikten over Kulturhistoriske 
landskap av nasjonal interesse. Dette er Møsstrond og Austbø, Lognvik og Øygarden.  

Desse areala har fått omsynssone H570_3 og H570_4 med tilhøyrande retningsliner pkt. 6.7 i 
føresegnene. 

 

H570_3: 

 

H570_3: Området har nasjonal verdi som kulturhistorisk landskap. Det verdifulle 
kulturlandskapet skal forvaltast slik at kulturminne og kulturmiljø, natur, jordbruksareal og den 
visuelle opplevinga av landskapet blir oppretthaldt som grunnlag for landbruk, kunnskap, 
oppleving, verdiskaping, rekreasjon og friluftsliv. Ved søknad om tiltak skal konsekvensane av 
varige fysiske inngrep visualiserast. Søknader og meldingar om tiltak som vil kunne få 
konsekvensar for kulturlandskapet skal sendast regional kulturminneforvaltning for uttale. 

 

Riksantikvaren si nettside forklarer meir om deira arbeid: Oversikt over kulturmiljø og landskap 
av nasjonal interesse - Riksantikvaren. For Telemark er desse områda foreløpig ikkje vedteke, 
men dei har vore på høyring i 2024. I den høyringsprosessen har Vinje kommune lagt inn innspel 
på at landbruk og næring knytt til landbrukseigedomar/busetting har prioritet, og det er dette me 
har lagt til grunn for retningsliner innanfor denne omsynssona i arealdelen: Omsynet til 
kulturmiljøet skal ikkje vera til hinder for naudsynte tiltak for landbruksverksemd og sikkerheit. 
Kommunen kan gje løyve til naudsynte tiltak, sjølv om dei ikkje harmonerer med 
kulturlandskapet.  

Plan- og miljøutvalet vedtok 22.01.25 i sak 17/25 høyringsinnspel til Riksantikvaren om 
kulturhistoriske landskap av nasjonal interesse i Vinje. 

Omsynssona i KPA er lagt inn i tråd med området som har vore på høyring frå Riksantikvaren. 
Desse er retningsliner som ikkje nødvendigvis er begrensande på drift og busetjing, men dreiar 
seg om utforming i tråd med omgjevnaden.  

https://www.riksantikvaren.no/oversikt-over-kulturmiljo-og-landskap-av-nasjonal-interesse/
https://www.riksantikvaren.no/oversikt-over-kulturmiljo-og-landskap-av-nasjonal-interesse/


 

H570_4: 

 

H570_4: Området har nasjonal verdi som kulturlandskap og kulturmiljø. Det verdifulle 
kulturlandskapet skal forvaltast slik at kulturminne og kulturmiljø, natur, jordbruksareal og den 
visuelle opplevinga av landskapet oppretthaldast som grunnlag for landbruk, kunnskap, 
oppleving, verdiskaping, rekreasjon og friluftsliv. Ved søknad om tiltak skal konsekvensane av 
varige fysiske inngrep visualiserast. Søknader og meldingar om tiltak som vil kunne få 
konsekvensar for kulturmiljøet og kulturlandskapet skal sendast regional kulturminneforvaltning 
for uttale. 

Viser til førre punkt, H570_3. Tilsvarande gjeld og for denne, H570_4.  

 


